ՆԱԽԱԳԻԾ
---------------------
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ
- Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ  ՀՈԿՏԵՄԲԵՐԻ 6-Ի N1807-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ


Համաձայն <<Պետական ոչ առևտրային կազմակերպությունների մասին>> Հայաստանի Հանրապետության օրենքի` Հայաստանի Հանրապետության կառավարությունը         որոշում  է.

1. Հայաստանի Հանրապետության կառավարության 2005 թվականի հոկտեմբերի  6-ի <<Հեռահաղորդակցության հանրապետական կենտրոն>> պետական ոչ առևտրային կազմակերություն ստեղծելու մասին>> N1807-Ն որոշման 4-րդ կետը լրացնել նոր <<ժա>> և <<ժբ>> ենթակետերով հետևյալ բովանդակությամբ.


<<ժա) Հայաստանի Հանրապետությանը հատկացված արբանյակային դիրքերի և կից հատկացված ու պլանավորվող հաճախականային շերտերի և կապուղիների միջազգային կոորդինացման և գրանցման աշխատանքերի կատարումը,


Ժբ)  Միջազգային շտեմարանում նոր հաճախականային հատկացումների վերաբերյալ նյութերի մշակումը, պլանավորումը և համեմատականների անցկացումը` հետագայում միջազգային շտեմարանում գրացման համար:>>:

2. ՀՀ տրանսպորտի և կապի նախարարին՝ սույն որոշումն ուժի մեջ մտնելուց հետո մեկամսյա ժամկետում ապահովել <<Հեռահաղորդակցության հանրապետական կենտրոն>> պետական ոչ առևտրային կազմակերության կանոնադրության մեջ սույն որոշումից բխող փոփոխությունների իրականացումը և դրանց պետական գրանցումը:

3. Սույն որոշումն ուժի  մեջ է մտնում  պաշտոնական  հրապարակմանը հաջորդող օրվանից
Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության << Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>>  որոշման նախագծի 
Հայաստանի Հանրապետության կառավարության <<Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>> որոշման նախագծի ընդունման նպատակն է <<Հեռահաղորդակցության հանրապետական կենտրոն>> ՊՈԱԿ-ի գործունեության մեջ նախատեսել Հայաստանի Հանրապետությանը հատկացված արբանյակային դիրքերի և կից հատկացված ու պլանավորվող հաճախականային շերտերի և կապուղիների միջազգային կոորդինացման և գրանցման աշխատանքերի կատարման, Միջազգային շտեմարանում նոր հաճախականային հատկացումների վերաբերյալ նյութերի մշակման, պլանավորման և համեմատականների անցկացման  գործառութներ:

Հեռահաղորդակցության միջազգային միության բոլոր անդամ պետությունները վերջին տարիներին իրականացնում են արբանյակային կապի բնագավառում տարբեր ծառայությունների ուղղությամբ ակտիվ ուսումնասիրություններ` արբանյակային կապի զարգացման նպատակով: Հայաստանի Հանրապետությունը արբանյակային կապի նոր փուլ մեկնարկելու նպատակով նախատեսում է իրականացնել ARMSAT արբանյակի բոցթողում և շահագործում: Արբանյակային ցանցի շահագործումը կապված է մի շարք ծրագրային, կանոնակարգման և տեխնիկական գործընթացների իրականցման հետ: Արբանյակային ցանցի շահագործման ապահովումն իրականացվում է  հաճախականությունների միջազգային հայտավորման, կոորդինացման և գրանցման միջոցով: Հաճախականությունների շահագործման բոլոր փուլերը իրականացվում են բանակցությունների միջոցով` պահպանելով ՀՄՄ ռադիոկապի կարգավորումները և հաճախականությունների շահագործման ընթացակարգի կանոնները:
Հայաստանի Հանրապետությունում նշված աշխատանքներն իրականացնելու համար  ՀՀ վարչապետի 29.04.2013թ. թիվ 310-Ա որոշմամբ նախատեսվում է ստեղծել  տիեզերական գործակալություն` ոլորտի զարգացման և օրենսդրական կարգավորման համար, իսկ մինչ գործակալություն ստեղծելը նախատեսվում է  << Հեռահաղորդակցության հանրապետական կենտրոն >> ՊՈԱԿ-ում  ստեղծել արբանյակային կապի բաժին վերը նշված գործառույթները  իրականացնելու համար:
Տ Ե Ղ Ե Կ Ա Ն Ք
Հայաստանի Հանրապետության կառավարության <<Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>>  որոշման նախագիծը ընդունելու կապակցությամբ պետական բյուջեում  ծախսերի և եկամուտների ավելացման կամ նվազեցման մասին
Հայաստանի Հանրապետության կառավարության <<Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>>  որոշման նախագծի ընդունումը Հայաստանի Հանրապետության 2013 թվականի պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:                                                                                                                         
Տ Ե Ղ Ե Կ Ա Ն Ք
Հայաստանի Հանրապետության կառավարության <<Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>>   որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Հայաստանի Հանրապետության կառավարության <<Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>>   որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

Ա Մ Փ Ո Փ-  Տ Ե Ղ Ե Կ Ա Ն Ք 
Հայաստանի Հանրապետության կառավարության <<Հայաստանի Հանրապետության կառավարության  2005 թվականի հոկտեմբերի 6-ի N1807-Ն որոշման մեջ լրացումներ կատարելու մասին>>   որոշման նախագծի վերաբերյալ շահագրգիռ մարմիններից ստացված առաջարկությունների և առարկություենների 
	N
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն

	1
	ՀՀ պաշտպանության նախարարություն 

01.06.2013թ  թիվ ՊՆ/510-930
	Դիտողություններ և առաջարկություններ չունի:
	

	2
	ՀՀ ազգային անվտանգության ծառայություն

31.05.2013թ. թիվ 11/394
	Դիտողություններ և առաջարկություններ չունի:
	

	3
	ՀՀ գյուղատնտեսության նախարարություն

22.05.2013թ. թիվ ՍԿ/ԳՂ-2/2578-13
	Դիտողություններ և առաջարկություններ չունի:
	

	4
	ՀՀ էկոնոմիկայի նախարարություն

29.05.2013թ. թիվ 01/12-1/2778-13
	Դիտողություններ և առաջարկություններ չունի:
	

	5
	ՀՀ ֆինանսների նախարարություն

24.05.2013թ. թիվ1/4.5-3/7100-13
	Դիտողություններ և առաջարկություններ չունի:
	

	6
	ՀՀ արտակարգ իրավիճակների նախարարություն

30.05.2013թ. թիվ 1/06.1/4306-13
	Դիտողություններ և առաջարկություններ չունի:
	

	7
	ՀՀ արտաքին գործերի նախարարություն

30.05.2013թ. թիվ 16/4686-13
	Դիտողություններ և առաջարկություններ չունի:
	

	8
	ՀՀ կառավարությանն առընթեր անշարժ գույքի կադաստրի պետական կոմիտե

01.06.2013թ. թիվ Ե/7.2/3346-13
	Դիտողություններ և առաջարկություններ չունի:
	

	9
	ՀՀ կառավարությանն առընթեր քաղաքացիական ավիացիայի գլխավոր վարչություն

22.05.2013թ. թիվ 1.1/10.2/677-13
	Դիտողություններ և առաջարկություններ չունի:
	

	10
	ՀՀ գիտությունների ազգային ակադեմիա

29.05.2013թ. թիվ 24-01/252
	Դիտողություններ և առաջարկություններ չունի:
	

	11
	ՀՀ արդարադատության նախարարություն

13.07.2013թ. թիվ 01/4045-13
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան լրացումներ կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝

1) նախագծի նախաբանում անհրաժեշտ է հղում կատարել այն հիմնական իրավական ակտերին, որոնցով ՀՀ կառավարությունը լիազորվել է ընդունել 2005 թվականի հոկտեմբերի 6-ի N 1807-Ն որոշումը, մասնավորապես՝ խոսքը վերաբերում է «Էլեկտրոնային հաղորդակցության մասին» Հայաստանի Հանրապետության օրենքին և «Պետական ոչ առևտրային կազմակերպությունների մասին» Հայաստանի Հանրապետության օրենքին, ինչպես նաև անհրաժեշտ է հղում կատարել ոչ թե «Իրավական ակտերի մասին» ՀՀ օրենքի 70-րդ հոդվածին, այլ 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները,

2) նախագծի 1-ին կետում «ենթակետով» բառից հետո անհրաժեշտ է լրացնել «հետևյալ բովանդակությամբ» բառերը՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:
8. Նախագիծն անհրաժեշտ է համապատասխանեցնել սույն եզրակացության 7-րդ կետին:

	Ընդունվել է նախագիծը խմբագրվել է:

Ընդունվել է նախագիծը խմբագրվել է:





